
				এই পাতাটির মুদ্রণ সংশোধন করা প্রয়োজন। 
৬১ |
y
হইলেন ও রাহুসন্ত্ৰাসিত চন্দ্রের নিপতিত দু্যতির ন্যায় নিজকান্তাকে দেখিলেন । ১২৮-১২৯ ৷
রাজা মণিচুড় অঙ্গরাগবসনাদিরহিতা, কজ্জলপরিগ্রহবজিতা, হাররহিতস্তনমগুলা ও অশ্রু কষায়নয়ন কলহংসগামিনী পদ্মাবতী দেবীকে সন্তোগসংযোগের অনিত্যতার সাক্ষিস্বরূপ অবলোকন করিলেন । তখন র্তাহার মন সংসারের অনার্য্য আচরণ বিচার করিয়া কৰ্কশ হইলেও কৃপারূপ ছুরিকা দ্বারা যেন ছিন্ন হইয়াছিল। ১৩০-১৩২ ৷
অনাথ দেবী পদ্মাবতী ছত্ৰচামরবর্জিত লোকনাথ নিজনাথকে একাকী তথায় আগত দেখিয় তাহার বিয়োগবিষে জর্জরিতা ও তদর্শনরসে আপ্ন তহদয়া হওয়ায় শোক ও হর্ষ উভয়েই অত্যন্ত বিহবল হইয়াছিলেন । ১৩৩—১৩৪ ৷
শবরগণ রাজাকে দেখিয় শাপভয়ে ভীত হইয়া পলায়ন করিল। সূর্য্যের উদয় হইলে অন্ধকার কোনমতেই অবস্থান করিতে পারে না । ১৩৫ ৷
ইত্যবসরে সর্বপ্রাণীর আশয়শায়ী শাস্তিবিদ্বেষ্টা কামদেব পুরুষরূপ পরিগ্রহ করিয়া রাজসমীপে উপস্থিত হইলেন ও বলিলেন । ১৩৬ ।
হে রাজীবলোচন মহারাজ, আপনার এই প্রণয়িনী প্রিয়তম ভাৰ্য্যাকে এইরূপে বিজন বনে ত্যাগ করা উচিত নহে। ১৩৭ ৷
হে রাজরাজ, ইনি আপনার মনোৰ্বত্তি অনুসারেই রাজ্যভোগস্থখ ত্যাগ করিয়াছেন। ইহা ভাল দেখাইতেছে না। ১৩৮।
• রাজ। এই বাক্য শ্রবণ করিয়া উহাকে বিবেকের অন্তরায় মনোভব বলিয়া চিনিতে পারিলেন ও হাস্য সহকারে প্রত্যুত্তর দিলেন। ১৩৯ ৷
কামদেব, আমি তোমাকে জানি। শান্তি বা সংযমে তোমার ইচ্ছার লেশও নাই। সন্তেষশীলদিগের মধ্যে কোন ব্যক্তিই তোমার দ্বারা মোহিত হয় নাই । ১৪০ ৷

